
Khikono khimonga uYeesu aavachovye 
avanyikendwa vamwene, “Tuhakame inyanja, 
tuhelele khumwabu.” Nekhe vakhayingila mu 
waato, vakhaheka.  

 
Vaali vihelela mu lukendo, kwahumyele umvelo 

mkhomi mu nyanja. Kukhatengula khutova mu 
waato, amakasi kakhatengula khumema.  

 
Umsikha ukwe kwoha uYeesu aakonelye.  



 

2  

Nekhe avanyikendwa vamwene vaamhelelye 
vaamlamwise. Vaamywangiliche vakhatikila, 
“Vee mvuulichi, tusikalye ukhuywivila! 
Shekhikhi siwihoocha?” 

  
UYeesu akhalamukha akhakhenyela 

ilipalangulo nu mvelo akhatikila, “Uchikhake 
khibihi!” Baaho ilipalangulo ni nyanja 
nekhuchikhaka.  

UYeesu aavavuuchiiche avanyikendwa 
vamwene akhatikila, “Shekhikhi mwiyokopa 
ewe? Oso, mbakha lino msina mfuuwa?”  

 
Avanyikendwa vayokwipe neecho, 

vakhachovana, “Uyu aveele muunu va 
vulivuli? Nambi ilipalangulo nu mvelo 
fikhampulikha!” 

Mavuucho 

1. Uwaato khiveele khiinu khikhi? Vikhitila 
khikhi? 

2. Umsikha pe vaahakamaka inyanja khwaveele 
vuli? 

3. Umvelo pe kwatengwe khutova mu waato, 
uYeesu aakhitaka khikhi? 

4. Shekhikhi vaamlamwise uYeesu? 

5. UYeesu aakhiite vuli? 

6. UYeesu aavavuuchiiche khikhi avanyikendwa 
vamwene? 

Amavuucho ke kikelama kakhampeela umuunu khuhoocha 
khwa khwiyekhela ulukanulo lwa khisimo ikhi nu 
khusingatila sheya ikhitila mu vuumi wamwene. 

7.  Shekhikhi avanyikendwa va Yeesu vivuuchaka 
 ukhutikila, “Umuunu uyu aveele va vulivuli?” 

8.  Uhike yuuve ilivuucho ili, “Umuunu uyu aveele 
 va vulivuli?” 

9.  Ifikono ifi avaanu viyokopa khiinu khikhi? 
 Vakhitake vuli ya vaveele nu wokofi? 

“Oso uyu yu 
yaani? 

Ilipalangulo nu 
mvelo 

fikhampulikha 
edeni!”� 

Maluko 4:41b 

9LWĨEX�KLYL�YLQĨSĨWLNĨQĨ�WĨ\ĨUL�NZĨ�OX̓KĨ�\Ĩ�.LSĨQ̓ZĨ� 

· Ikhitabu isha Yoona 
· Ikhitabu isha Luti 

· UYeesu ichabikhwa 
· UYeesu ichisa umvelo mu nyanja 

· Fyana fya ndiimwa 
· Fideke 
· Ndiimwa 
· Ifikhano fye fitakila amakhaang’a 
· Fidudu 
· Ifikhano fya mu khilaala 

8NLSHQGĨ�NXMLIXQ]Ĩ�NXVRPĨ�.LSĨQ̓ZĨ��YLMLWĨEX�KLYL�YLZLOL�
YLQĨWRĨ�PĨHOH]R� 

